
Nuwe lewe

Toe die Here aan die kruis vasgespyker is, het die aarde getreur. Die lig het ophou 
skyn en die aarde was donker. Toe die vroue by die graf was, het die aarde gebewe, 
’n weergalming van die mag van Jesus wanneer Hy uit die dood opstaan. Die aarde is 
konstant besig om die Here lof toe te sing, aanbiddend te leef en te ontwikkel.

Ons is aan die begin van April, wat beteken dat ons in die herfsseisoen is. Die aarde is besig 
om gereed te maak vir die oue om weg te val sodat daar spasie kan wees vir die nuwe om voort 
te spruit, konstant besig om te verander en te ontwikkel en daardeur die Skepper te aanbid.

Natuurlik is daar baie mense wat nie noodwendig hou van die kouer tyd in die jaar nie, omdat 
dit vir hulle ’n morbiede tyd is. Maar wanneer jy kyk na dit wat dood is, kan jy natuurlik die 
potensiaal sien vir lewe om daaruit te spruit. Dit is ’n vertroostende beeld om met jou rond te 
dra in die maande wat kom.

Vir ons as Christene het dit ook besondere betekenis. Ons Heer het uit die dood opgestaan. 
Hy het nie, soos die seisoen geleidelik verander, stadig die nuus meegedeel sodat hulle eers 
kon berus in dit wat gebeur nie: Dit was ’n skielike verandering.

Die vroue se realiteit verander so vinnig, maar natuurlik is dit goeie nuus en hulle gaan om 
die dissipels te gaan vertel soos hulle beveel is. Dan is daar weer ’n figuurlike aardskuddende 
gebeure wanneer Jesus aan hulle verskyn, en spontaan soos die aarde val hulle neer in 
aanbidding.

Somtyds neem verandering lank, dit gebeur oor tyd, sodat ons tyd het om aan te pas en 
geleidelik gewoond te raak aan dit wat besig is om te gebeur. Ons het dan tyd om die werk van 
God raak te sien en Hom daaroor te aanbid, en wanneer dit volbring is, Hom te dank. Ander 
kere gebeur die verandering vinnig, skielik, en ons het nie tyd om daaroor te dink nie, ons kan 
net reageer. Baie keer is ons eerste reaksie wel nie lof en aanbidding teenoor God vir die werk 
waarmee Hy in ons lewens besig is nie.

Dit is te verstane, daar is goed in ons lewens wat verander wat nie altyd goed voel of gemaklik 
is nie. In die natuur sal skielike veranderings ’n natuurramp soos ’n storm wees. Dit trek deur 
die area en is verwoestend. Bome val om, grond spoel weg, dit is eintlik net verwoestend. 
Maar wanneer jy ná die storm buite rondbeweeg, hoor jy die voëltjies sing en die gesuis van 
die wind wat dan weergalm van die krag van God.

Wanneer verandering soms moeilik en ongemaklik is en ons met so ’n bietjie skade laat, dink 
ons terug aan ons Heer wat self in hierdie verwoestende wêreld kom leef het. Maar deur hierdie 
storm van die lewe kan ons ook nadink oor die gebeure wat nie van die kruisiging losgemaak 
kan word nie, en dit is die opstanding. Ons kan dan geleidelik ons lof aan God toesing, of ons 
kan spontaan en sonder voorbehoud saam met die natuur weergalm oor die krag van God, 
omdat ons saam met Hom opstaan tot ’n nuwe lewe.

Ds Yvette Scholtz
Magaliesmoot

Lief en leed

	• Ons innige simpatie gaan aan mnr Japie en mev Tessa Oppermann met die afsterwe van 
Japie se broer, Willem Oppermann (78), Donderdagnag 28 Maart na sy uitmergelende 
stryd met kanker die afgelope jaar. Sy afsterwe volg op dié van hul broer Chris Oppermann 
(87) op 17 Februarie 2023 en hul suster, Bettie Holtzhausen (82), op 8 Julie 2023.

	• Die volgende predikante verjaar tot 12 April, en word hartlik geluk gewens:

	○ Donderdag 4 April:	 Di GS (Stephan) Botha (55) (Rustenburg-Suid) en 			
	 AS (Armandt) Botha (31) (Groeneweide) 

	○ Vrydag 5 April:	 Prof T (Tanya) van Wyk (43) 						   
	 (UP/Nederlandssprekende Gemeente)

	○ Saterdag 6 April:	 Ds TH (Theo) Janse van Nieuwenhuizen (75) (emeritus) 
	○ Sondag 7 April:	 Ds FJ (Frans) Redelinghuys (67) (emeritus) 
	○ Maandag 8 April:	 Di M (Marius) Bacon (62) (emeritus/Delareyville) en 		

	 J (Joha-Lize) Uys (33) (Kathu/Kuruman/Postmasburg)
	○ Woensdag 10 April:	 Ds SW (Schalk) Zastron (31) (Ermelo) 
	○ Vrydag 12 April:	 Ds JP (Paul) Janse van Rensburg (62) (emeritus) 

	• Ds TF (Thomas) Dreyer (71) (emeritus) se verjaardag op 30 Maart 2024 het per abuis 
nie in verlede week se Blitspos verskyn nie. Ons wens ds Dreyer ’n voorspoedige jaar vol 
vreugde en vrede toe!

Gemeentes en bediening

	• Ds M (Mari-Louise) Calder van Wonderboompoort (deeltyds) het ’n beroep ontvang na 
Gaborone. Sy het die beroep aanvaar. Hulle wag nog vir werkpermitte en die datum van 
bevestiging is dus nog nie beskikbaar nie.  

	• Gemeente Pretoria-Noorderlig is op 3 April vanjaar 85 jaar oud (gestig 3 April 1939 as 
Pretoria-Noord, naamsverandering in 2020). ’n Gedenkdiens, gelei deur ds Arie Kuyper, 
sal op Sondag 7 April om 09:00 by Gemeente Witfontein gehou word. Belangstellendes 
word hartlik uitgenooi om die geleentheid saam te kom vier. Verversings sal ook na die 
erediens bedien word.

	• Gemeente Potchefstroom-Studente het ’n vakante voltydse werkruimte beskikbaar. 
Predikante wat belangstel om in die gemeente te dien, kan hul kontakgegewens en ’n kort CV 
voor 19 April 2024 stuur aan die skriba van die gemeente, Aubrey Golightly. Sy e-posadres 
is Aubrey.golightly@nwu.ac.za. Die kerkraad behou steeds die reg voor om ’n predikant 
te beroep wat nie van die geleentheid gebruik gemaak het om aansoek te doen nie.

	• Die vergadering van die ring van Johannesburg sal plaasvind by Gemeente Newlands 
(en nie by Johannesburg-Wes nie), steeds op die beplande datum van 11 Mei 2024.

	• Ds André Oberholzer van Gemeente Witbank-Noord vra of daar nie iewers in die Kerk 
of by gemeentes ’n kanselkleed (of ’n reeks klede) rondlê wat nie meer gebruik word nie. 
Hulle wil graag hul kanselkleed vervang met ’n nuwe, selfs ’n meer moderne, kanselkleed. 
Indien daar iewers ’n kleed of klede beskikbaar is wat geskenk kan word, sal dit werklik 
waardeer en gebruik word. Kontak ds Oberholzer by 082 640 0213.

Vergaderings

	• Vrydag 5 April:	 Beleggingskomitee
	• Vrydag 12 April: 	 Moderamen

Ds Mari-Louise Calder

mailto:Aubrey.golightly@nwu.ac.za

Werkgeleentheid by die Sinodale Dienssentrum

PUBLIKASIEBESTUURDER/TAALVERSORGER VIR DIE NHKA

Doel van die rol
Om publikasies vir die NHKA tydig te skeduleer, te beplan, te taalversorg en beskikbaar te stel 
ten einde gebruikers in te lig, te inspireer en te ondersteun met geestelike vorming.

Doelwitte wat bereik moet word
	• Om gereelde publikasies tydig beskikbaar te stel op verskeie platforms om met die Kerk en 

die wêreld te kommunikeer.
	• Om gereelde en ad hoc-publikasies en tekste taalkundig te versorg ten einde kwaliteitmateriaal 

en -dienste te lewer.
	• Om inhoud vir die kerklike publikasies aan te vra en te skep.
	• Om ’n goeie verhouding met diensverskaffers te vestig en te handhaaf ten einde dienste 

tydig en effektief te lewer.
	• Om vergaderings van redaksies en die Afdeling Kerklike Kommunikasie tydig te reël, en 

agendas en notules saam te stel ten einde produksieskedules te beplan en in stand te hou.
	• Om ad hoc-vertalings op versoek te lewer om wyer kommunikasie moontlik te maak.
	• Om die fototeek op te dateer vir toeganklikheid en hergebruik.

Kwalifikasies vereis
	• BA-graad met Afrikaans, Engels en Joernalistiek, of ekwivalent.

Verdere kennis en vaardighede benodig
	• Begrip van die konteks waarbinne kerklike kommunikasie plaasvind.
	• Besondere taalvaardigheid in Afrikaans en Engels (proeflees, taalversorging, vertaling, 

teksredigering).
	• Joernalistieke ervaring.
	• Mediakennis (insluitend sosialemediaplatforms).
	• Produksieskedulering en -beplanning.
	• Vergaderingsprosedures en notulering.
	• Bestuursvaardigheid binne ’n konteks van kliëntedienslewering en spanwerk.
	• Rekenaarvaardigheid (Microsoft Office 365, Adobe Acrobat).

Werkverwante funksionele vaardighede
	• Kreatiwiteit.
	• Kommunikasie (visueel, verbaal, nie-verbaal).
	• Dryfkrag en passie.
	• Diensingesteldheid.
	• Selfdissipline, beplanning en tydsbestuur.
	• Leerbaarheid.
	• Aanpasbaarheid.
	• Analise, probleemoplossing en besluitneming.
	• Emosionele intelligensie (insluitende selfkennis, selfinsig, onderskeiding).
	• Interpersoonlike verhoudings en spanwerk.
	• Oorredingsvermoë.
	• Konflikhantering.

Sluitingsdatum vir aansoeke
8 April 2024 om 08:00
Rig navrae aan:
Ds Etienne Fourie
Voorsitter: Komitee vir Kerklike Kommunikasie
egf@global.co.za

mailto:egf@global.co.za

Kerklike publikasies

’n Gedig

Teoloog

Jy glo geleerd.
Ek glo “verkeerd”.

En God verkneuter hom 
in die warm kroon van ’n botterblom.

Jy stel jou argumente fyn, 
ek luister, en tes hulle op my aftelrym:

kammalag, kammalos, kammalie
Hiersynie – hiersywel – hiersynie.

En die heelal lê heerlik borriegeel onttroon 
in duisend goue flenters botterblomkroon!

Annette Snyman
(Uit: Klein rondreis, 1981)

Toerusting

	• Mentorskap-opleiding. Op 23 en 24 April van 09:00 tot 16:00 vind ’n gratis aanlyn 
toerustingsgeleentheid plaas. Dit is vir die Kerk belangrik om te belê in die opleiding, 
groei, ondersteuning en begeleiding van predikante. Alle belangstellendes is welkom. 
Ander ampsdraers van die Kerk wat ook die opleiding wil bywoon, is baie welkom. Mentors 
wat dalk hul vaardighede weer wil opskerp – sluit gerus by ons aan! Bespreek jou plek 
by https://tidycal.com/decc/nhka-mentorskap. Vir tegniese bystand met die registrasie, 
kontak vir Daniël by esterhd@gmail.com. Ander navrae: Lisa-Mari Prinsloo 083 943 4561.

	• Sentrum vir Geloof en Gemeenskap: UP Fakulteit Teologie en Religie
Saam met Excelsus en die NHKA
Seminaar met prof Gordon Mikoski
Dinsdag 23 April van 09:00 tot 13:45 
NGK Stellastraat Brooklyn
Woensdag 24 April van 09:00 tot 13:45 
St Michaels Anglikaanse Kerk Weltevredenpark
Christian Education: Our Calling and Commission
Koste: R175
Navrae: Lance.thomas@up.ac.za

	• Die Dameskring is ’n Christelike organisasie wat groot waarde heg aan die behoud en 
versterking van die gesin. Sedert 2019 word ’n Biddag vir Gesinne jaarliks aangebied as 
een van die nasionale projekte van Die Dameskring. Hulle wil graag die Christengemeenskap 
in Suid-Afrika inspireer om weer in 2024 saam te kom om by ’n spesiale geleentheid te bid 
vir kerngesonde gesinne wat geestelike en morele waardes uitleef. Hulle sou graag wou 
meehelp dat hierdie geleentheid jaarliks deel van gemeentekalenders sal word. Die Biddag 
vir Gesinne, geïnisieer deur die uitvoerende bestuur van Die Dameskring, vind vanjaar 
plaas op 12 Mei. Op 12 Mei wil hulle saam met gesinne kniel om te bid vir eie gesinne, vir 
die herstel van gesinswaardes, vir heling van gebroke gesinne, dat God ons kinders met 
wysheid sal seën om in uitdagende tye goeie besluite te neem, en vir die bewaring van die 
huwelik. Besoek www.dameskring.co.za vir meer oor Die Dameskring.

Barmhartigheid

	• Machteld Postmus-behuisingskompleks vir bejaardes in Brooklyn, Pretoria, beskik oor 
die volgende:

	○ Tweeslaapkamer-woonregeenheid beskikbaar by Frans Boshoff teen R465 400.
	○ Eenslaapkamer-huureenheid beskikbaar by Huis MacIntosh teen R5  330 (krag ens 

uitgesluit).
Kontak mev Hannelie Fourie by 012 325 1857 x216 vir meer inligting.

	• Louis Trichardt-behuisingskompleks vir bejaardes in Danville, Pretoria, bied kamer-
geriewe met twee etes per dag teen R3 850 per maand. Vir meer inligting, kontak mev 
Yvonne Willemse of matrone Jenny Wesson by 012 386 5310.

https://eur02.safelinks.protection.outlook.com/?url=https%3A%2F%2Ftidycal.com%2Fdecc%2Fnhka-mentorskap&data=05%7C02%7Cproduksie%40nhk.co.za%7Cabfc3c152e1a48d31ce808dc48396fa9%7C7038b565ddf142c58877599c22f69a46%7C0%7C0%7C638464658731448502%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=3WWmb1RXKdfqXlgEe1T8s%2FO20eO2uYKKufBRMHnkW2k%3D&reserved=0
mailto:esterhd@gmail.com
mailto:Lance.thomas@up.ac.za
https://eur02.safelinks.protection.outlook.com/?url=http%3A%2F%2Fwww.dameskring.co.za%2F&data=05%7C01%7Cproduksie%40nhk.co.za%7C080061b39e9f40a592b808db08878c4b%7C7038b565ddf142c58877599c22f69a46%7C0%7C0%7C638113151558317368%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C2000%7C%7C%7C&sdata=9yHg8n4Cs9mVblBCXR0ZpUq3clScyFCGpYwK59Jidlw%3D&reserved=0

	• Ons Tuis (Andries Marié Oosthuizen) in Parys het plek beskikbaar in die tehuise vir 
versorging van verswakte bejaardes teen R9 760 per maand. ’n Volledige versorgingsfasiliteit 
sluit in 24-uur-versorging, drie maaltye per dag en sekuriteit. Behuisingsfasiliteite teen 
R5 990 per maand is ook beskikbaar op dieselfde perseel; dit sluit drie etes en weeklikse 
wasgoed en skoonmaak van kamers in asook gratis deelname aan sosiale programme. Vir 
meer besonderhede, skakel matrone Teresa Broodryk by 056 811 2185.

	• Seniordal-aftreeoord is die eiendom van die NHKA se Gemeente Pretoria en spesialiseer 
in lewensregverkope en verhuring aan selfversorgende persone ouer as 55 jaar. Die oord 
is geleë in die veilige omgewing van Rietondale in Pretoria. Seniordal beskik oor 24-uur-
veiligheidsdienste en toegangsbeheer, en bestaan uit die volgende woonstelle:

	○ Eenslaapkamer: R515 000
	○ 1½-slaapkamer: R520 000
	○ Tweeslaapkamer: R560 000

Kontak Salomie Stolz by 012 329 4313 of 083 308 0520 (08:00-12:00) vir meer inligting.
	

	• Herfsakker Selfsorg-aftreeoord in Groblersdal: Behuising beskikbaar vir persone ouer 
as 60. Geen versorging beskikbaar nie, persone moet selfversorgend wees. Geen etes 
word voorsien nie. Eie tuin. Tariewe is per vierkante meter en verskil van huis tot huis. 
Deposito van twee maande huur betaalbaar. Vir meer besonderhede, skakel Frik Rossouw 
by 082 830 6591.

	• Belfast Rusoord bied onder meer 24-uur mediese versorging, CCTV, 24-uur-
toegangsbeheer, drie gebalanseerde maaltye per dag, en aktiwiteite vir elkeen. Daar is 
fasiliteite vir semiversorging, verswakte bejaardes, en woonstelle vir selfversorging. Kontak 
Riana de Villiers by 013 253 31211 / 063 663 7449 / manager@belfastrusoord.co.za vir 
meer inligting en tariewe.

	• Athalia Uitreik in Bloemfontein bied verblyf vir en versorging van bejaardes en persone 
met gestremdhede. Daar is enkel- en deelkamergeriewe in ’n huislike atmosfeer, verblyf 
met drie etes ingesluit, verblyf sonder versorging, en 24-uur-versorging. Navrae: 079 826 
6363 / 084 023 0315 / 051 522 6089 / navrae@athalia.co.za / www.athalia.co.za.

Fondsinsamelings

	• ’n Stukkie Marico Bosveldjuweel te koop 
Ten bate van NHKA Groot Marico 
14,2 hektaar, spruitoewer-eiendom 
Gerieflik toeganklik vanaf N4 
Twee boorgate, een toegerus, sementdam
Huise bouvallig, geen ESKOM 
Prys R1 550 000.00 onderhandelbaar 
Skakel Boet Nel by 083 700 9751

	• Oornagfasiliteite: Seniordal. Seniordal beskik oor oornagfasiliteite vir persone wat 
vergaderings of kongresse moet bywoon, of wat dokters moet besoek, of verblyf benodig 
vir familie van persone wat in die hospitaal is. Daar is veilige parkering en 24-uur-sekuriteit. 
Vir navrae oor tariewe en vir besprekings, kontak Salomie Stolz gedurende kantoorure 
08:00-12:00 by 012 329 4318, of na ure by 083 308 0520.

Studentesake

	• Studentebehuising. Gemeente Stellenbosch kan veilige behuising op die kerkterrein 
en op die kampus aan studente verskaf. Dit bestaan uit óf enkelkamers met gedeelde 
fasiliteite, óf eenmenswoonstelle. Skakel dr Chris le Roux by 079 495 3239 of stuur ’n e-pos 
na stellenbosch@nhk.co.za vir meer inligting.

mailto:manager@belfastrusoord.co.za
mailto:navrae@athalia.co.za
http://www.athalia.co.za
mailto:stellenbosch@nhk.co.za

	• Studentebehuising. Gemeente Philadelphia verskaf aan studente veilige behuising by 
Fleur de Lis op die kerkterrein. Dit bestaan uit enkelkamers met gedeelde fasiliteite. Die 
behuising is binne stapafstand van die kampus en winkelsentrums. Skakel dr Sanrie de 
Beer by 083 226 1866 of stuur ’n e-pos na nhkphiladelphia@gmail.com vir meer inligting.

Betaalde advertensies in hierdie nuusbrief

Advertensies waarvan ’n private individu of instansie die begunstigde is, of waarin ’n 
gemeente ’n projek prominent wil bekendstel, kan in hierdie nuusbrief geplaas word. 
(Tekskennisgewings van gemeentes is gratis.) Indien ’n jpg-weergawe van die advertensie 
voorsien word, moet dit 15,5 cm breed x 6,5 cm hoog wees, resolusie 1878 x 815 pixels, 
150-300 dpi.

Stuur die voorgestelde teks van nie meer nie as 75 woorde met of sonder eenvoudige 
grafika of ’n foto saam met die bewys van betaling aan mev Tessa Oppermann, per e-pos na 
produksie@nhk.co.za. GEEN advertensie sal geplaas word sonder die betalingsbewys nie. 

Die teks en bewys van betaling moet mev Oppermann bereik teen 16:00 op die Maandag 
voor die betrokke uitgawe se verskyning. Blitspos word normaalweg die Woensdagoggend 
afgehandel en teen die middag op die webblad gelaai. Indien die plasing meer as een keer 
moet geskied, moet aangedui word op watter datums dit moet verskyn, met betaling vooruit vir 
al die beoogde plasings. 

Die koste is R250 per plasing (BTW ingesluit). Die verskuldigde bedrag moet uitgemaak 
word aan die Raad van Finansies, ABSA tjekrekening nommer 020-000-287, takkode 632-005, 
verwysing: u naam + Blitspos. Neem kennis dat die redaksie in uitsonderlike gevalle 
mag besluit om ’n advertensie nie te plaas nie en die adverteerder se geld terug te 
betaal.

Gebed vir die Opstanding

Heer, 
ek weet dat U mag het oor lewe en dood.

Ek gee U alles wat dood is in my:
die verlore drome; 
die wanhopigheid;
die uitsigloosheid;

die verslete en verwaarloosde geloof; 
die versplinterde en gebroke verhoudings.

U maak alles nuut.
Laat my geloof herleef.
Versterk my vreugde.

Herstel my hoop.
U, die Oorwinnaar van die dood en die graf,

U kan alles doen.  
Amen.

 Room to Breathe l heathercking.org 

(Afrikaanse verwerking: Tessa Oppermann)

Dr Johan van Staden
Ds Etienne Fourie en dr Annelie Botha
Mev Tessa Oppermann
Mnr Hugo van Niekerk

